
 

POWERtalk International eru alþjóðleg samtök sem efla einstaklinga 
á skjótan og árangursríkan hátt 

1. tbl. starfsársins 2007-2008. 20. október 2007

Góðir ITC félagar 
Hér birtist fyrsta tölublað sameiginlegs fréttabréfs stjórnar landssamtaka ITC og I. ráðs. Í 
efnistökum blaðsins höfum við reynt að gera skil þeim breytingum sem eiga sér núna 
stað innan samtakanna, ásamt því að koma að fréttum frá deildum  og ýmsu sem þær 
hafa fram að færa. Þetta er fréttabréfið ykkar svo að endilega sendið okkur efni og fréttir. 
Mikil áhersla er lögð á útbreiðslu samtakanna þetta starfsárið, svo að gaman væri að fá 
innsendar greinar um það efni. Einnig væri gaman að þið senduð inn skondnar sögur úr 
starfinu. Við í ITC erum að læra, en eins og ITC deildin Melkorka segir hér í fréttum, að 
þá er menntun skemmtun og við skulum ekki gleyma því 
að hláturinn lengir lífið og eflir samkenndina. 
Með von um gott samstarf í vetur. 
Guðrún Barbara Tryggvadóttir, ritari Landssamtaka ITC, 
ritstjóri fréttabréfs. 

Ávarp forseta landssamtakanna 
” Renew and Revive”  - Endurskapa og endurlífga 

- er stef forseta alþjóðasamtakanna á þessu tveggja ára kjörtímabili sem nú er hafið. 
Það er sannarlega lýsandi fyrir það sem er að gerast í samtökunum okkar í dag. 
Byltingarkenndar nýjungar komu fram á heimsþingi samtakanna í sumar undir nýju 
vörumerki - POWERtalk International. Allt er þetta byggt á reynslu úr fortíð samtakanna, 
sem verða 70 ára gömul á næsta ári, 2008. Með það að leiðarljósi starfa stjórnir 
landssamtakanna og ráðsins í ár undir stefinu ”Að fortíð skal hyggja ef frumlegt skal 
byggja” - þekktri ljóðlínu úr aldamótaljóði Einars Benediktssonar, ásamt einkunnar-
orðunum Renew and Revive. 

Félagar í íslensku landssamtökunum hafa sannarlega hrifist með og eru tilbúnir að 
leggja sitt af mörkum til að vinna að eigin framförum og annarra með námsefni 
samtakanna sem hefur verið lagað að tækni og kröfum nútíma lifsstíls. 

Hlutverk stjórna landssamtakanna og ráðsins er að útvega, miðla, aðstoða og hvetja 
deildir og félaga til framfara með notkun námsefnisins. Í því skyni hafa verið skipulögð 
námskeið fyrir þjálfara sem gerir þá færa til að annast fræðslu nýrra félaga og stuðla að 
útbreiðslu og fjölgun félaga auk fræðslustarfa utan samtakanna. 

Það ríkir sannarlega góður andi innan okkar raða og góðar tilfinningar eins og 
tilhlökkun og eftirvænting til námskeiðanna framundan, sem eru tækifæri okkar til að 
vaxa og dafna. Við þurfum að leggja hart að okkur en með því náum við markmiðum 
okkar í útbreiðslu og aukningu félaga í 236 í lok þessa starfsárs og árangri með notkun 
áfangakerfisins. 

Jafningjafræðslan sem er sverð og skjöldur samtakanna og mats- og áfangakerfið 
okkar aðalsmerki gera þjálfunina í samtökunum okkar einstaka og þar skilur á milli okkar 
og annarra dýrari kosta á ”markaðinum”. 

Gangi okkur öllum vel og gleymum ekki gleðinni og því, að hvar sem við erum stödd 
innan samtakanna okkar erum við öll í sama leiðangrinum - að þjálfa okkur og efla. 

Ásthildur Sigurðardóttir, forseti Landssamtaka ITC 

Verslun ITC samtakanna auglýs i r :  

 
 
Vörur merktar með nýja POWERtalk merkinu fást aðeins hjá okkur. 
Pantið okkur á fund, gerið góð kaup og styrkið ykkur sjálf í leiðinni. 

Sólveig Stolzenwald verslunarstjóri: 
solostolz@internet.is 

sími 863 7273 
 

 
 

Heimsþing ITC var haldið í Brisbane í Ástralíu 21.-25. júlí 
sl. Tveir ITC félagar frá Íslandi tóku þátt í þinginu.  Meðal atriða á 
dagskrá þingsins var Cosmopolitan Speechcontest, en það er 
ræðukeppni fyrir þá sem ekki hafa ensku að móðurmáli, en hún 
fer samt fram á ensku. Til að gera langa sögu stutta þá vann 
Sigrún Guðmundsdóttir, sem er félagi í ITC-deildunum Jóru 
og Sögu þessa keppni. Óskum við Sigrúnu innilega til hamingju 
með þennan stórkostlega árangur.  

 

Til hamingju  
Sigrún Guðmundsdóttir, Jóru/Sögu 

Nýtt heiti og merki - POWERtalk International. 
Á heimsþinginu í Brisbane, Ástralíu í júlí í sumar var 
kynnt til sögunnar breyting á heiti og merki samtakanna 
og verða þau hér eftir kynnt sem POWERtalk 
International. Í stuttu máli sagt var þessum fregnum 
tekið fagnandi af flestum, en það var fráfarandi forseti 
alþjóðasamtakannaTerrie Baxter sem afhjúpaði nýja 
vörumerkið í setningarræðu sinni sem hér er vitnað í. Á 
næsta ári, 2008, er 70 ára afmæli samtakanna og er 
vel við hæfi að hefja afmælisárið með öflugri útbreiðslu. 

Er hægt að gefa ,,afmælisbarninu” betri gjöf en fleiri félaga? Heimsþing hefur tvennan 
tilgang, að endurspegla árangur frá síðasta þingi og að gera áætlanir fyrir næsta 
kjörtímabil. Á þinginu í sumar voru gerðar áætlanir um breytingar - að stækka. Við 
getum það. Við þurfum að leggja örlítið meira á okkur, en við höfum alla burði til þess. 
Nærri tíu þúsund fundir eru þegar haldnir á hverju ári – í 361 deild um allan heim. ITC 
hefur gefið okkur öllum meira en við áttum von á í upphafi. Handbókin er og verður 
áfram ramminn utan um starfsemina. Hún hefur verið endurskoðuð og uppfærð til 
að vera í takt við nútímann, með Power Talk, AP mati, ræðukeppni og annarri 
leiðtogaþjálfun og getur gefið okkur einstakt tækifæri á markaðinum. En til að 
endurheimta fyrri styrk, þarf meira en eldheita félaga og frábært námsefni. Stjórn ITC 
hefur á síðustu tveimur árum gert sitt til að meta hvar styrkurinn liggur og veikleikarnir, 
með það að markmiði að auka félagafjöldann aftur.  
Sagan:  

Svo vitnað sé áfram í ræðu Terrie Baxter á heimsþinginu, skulum við aðeins skoða 
hluta af sögu samtakanna: 

Fyrir um 5 árum voru höfuðstöðvarnar í Anaheim seldar – við höfðum ekki efni á að 
halda þeim. Allt frá árinu 2003 – á þinginu í Durban og fram til 2005 í Baltimore - voru 
gerðar miklar breytingar í stjórnun samtakanna. Allt var stokkað upp og öllu breytt. Allur 
póstur sem hafði verið sendur deildum var of kostnaðarsamur og náði jafnvel ekki til 
félaganna, sem fannst alþjóðastjórnin fjarlæg og þeir vissu lítið hvað hún var að brasa. 
Útgáfu tímaritisins Commuicator var meira að segja hætt. Um sama leyti var CLO 
kerfinu komið á og FtB – fréttabréfi alþjóðastjórnar. Veraldarvefurinn var virkjaður í 
þjónustu ITC. Hver einasti félagi getur nú fengið allar þær fréttir sem hann kærir sig um 
– í hverjum mánuði. Á sama tíma var Handbókin endurgerð og Fellow kerfið varð til í 
Baltimore. Í Baltimore var einnig kynnt að fjárhagsstaðan væri á uppleið. Power talk 
varð til og hefur sannarlega verið verkfæri sem virkar. 

Þessi fimm ár marka tímamót í sögu samtakanna. Sé hins vegar litið til baka til ársins 
1975, þá voru samtökin í örum vexti og nokkrum árum seinna voru félagarnir orðnir yfir 
24 þúsund… En hvað gerðist? Einhverjir muna að nafn samtakanna breyttist á árinu 
1985. Það þarf ekki að deila um að við vorum með frábært vörumerki, sem við fórnuðum 
– kannski var það óhjákvæmilegt, það er engin ástæða til að velta sér upp úr hvað 
gerðist eða hverju var um að kenna, félagafjöldinn hrapaði niður í um 10 þúsund á 10 
árum.  
Við ætlum að stækka:  
POWERtalk International ætlar sér stóra hluti. Markaðurinn hefur ekkert minnkað, 
það er full þörf fyrir krafta okkar. Ef þú skrifar Toastmistress í leitarvél á Netinu þá færðu 
upp gamla merkið! - meira en 20 árum eftir að það var lagt af. Þá var veraldarvefurinn 
ekki einu sinni orðinn almennur! ITC hefur aldrei náð sér á strik sem vörumerki. Ekki það 
að við eigum að taka upp Málfreyjuheitið aftur! Nafnið heyrir sögunni til, enda einungis 
fyrir helming mannkyns– konur. Það er samt sjálfsagt að nýta þessar fjaðrir áfram. Þær 
eru hluti af sögu okkar.  

Markmið POWERtalk International er 75% fjölgun félaga frá 1. ágúst 2006 – 31. 
maí 2008 og að sú fjölgun haldist til 31. maí 2009. Þau landssamtök sem ná þessu 
markmiði fá frítt skráningargjald á heimsþing 2009 fyrir starfandi og viðtakandi 
landsforseta og þátttakanda í ræðukeppni. Þær deildir sem tvöfalda félagafjöldann á 
einu ári fá frítt árgjald fyrir einn félaga + ókeypis eintak af fyrstu fjórum köflum 
Handbókarinnar fyrir alla nýja félaga + að nýstofnaðar deildir fá 10-12% aflslátt af 
félagsgjöldum fyrsta starfsárið. Target Twenty “ Takmarkið tuttugu”  verkefnið fyrir 
deilir heldur áfram óbreytt. 

AP keppni á alþjóðavísu verður á þann veg að þau landssamtök þar sem hlutfallslega 
mestur fjöldi lýkur áföngum fá frítt á heimsþing fyrir formann AP nefndar sinnar. Að 
síðustu var tilkynnt að nýtt tímarit undir heitinu: Powertalking hefur litið dagsins ljós, 
en það er gefið út rafrænt, en auðvelt á að vera að prenta það  
út. 

Nýja merkið er gefið út í nokkrum útfærslum, en tilmæli eru um 
að vandað sé til alls efnis sem gefið er út undir merkjum 
POWERtalk International og að litir og form merkisins séu 
samkvæmt útgefnum stöðlum sem hægt er að nálgast á 
vefsíðu alþjóðasamtakanna. Þar er líka hægt að nálgast 
staðlaða bréfhausa. Þá er einnig mælt með sérstöku letri til 
notkunar með merkinu, sem reyndar líkist helst Arial 
leturgerðinni.  

Síðast en ekki síst má nefna að ef auglýsingar fullnægja gæðakröfum stjórnar 
POWERtalk International mun hun standa straum af allt að 50% af 
auglýsingakostnaði til að kynna nýju POWERtalk námskeiðin, sem deildir um allan 
heim ætla að halda strax á næstu mánuðum, en fyrirfram samþykki þarf til að 
auglýsingastyrkur sé greiddur. 
Sigrún Guðmundsdóttir, Jóru/Sögu 
þingskapaleiðari Landssamtaka ITC á Íslandi  

 
 
 
 
 
 
 
 
 
 
 
 
 
 

 

POWERtalk námskeið 
á vegum deilda og 
þjálfun fyrir tilvonandi 
leiðbeinendur. 

Alþjóðastjórn hefur nú gefið út endurskoðað námsefni fyrir POWERtalk námskeið 
sem ætlað er deildum að halda innan eða utan samtakanna. 

Frá því námsefnið var upphaflega kynnt á heimsþinginu í Durban 2003 hefur það 
verið prófað í ýmsum myndum í mörgum löndum, meðal annars hér á Íslandi árið 2005. 

Deildir og landssvæði hafa haft frjálsar hendur með efnistök og framkvæmdin hefur 
verið mismunandi eftir því hvað hefur hentað á hverjum stað, en POWERtalk námskeið 
hafa gefið góða raun sem grunnþjálfun og sannað sig sem öflugt tæki til útbreiðslu til 
framtíðar. 

Þjálfun fyrir þjálfara. 
Þann 3. og 4. nóvember næstkomandi verður 
Powertalk námskeiðið: Þjálfun fyrir þjálfara.  
Námskeiðið er ætlað reyndum ITC félögum og verður 
haldið í tengslum við ráðsfund. 

Eftir fjögurra ára reynslu af POWERtalk námskeiðum hefur námsefnið nú verið 
gefið út í alhliða notendavænni útgáfu með skýrum leiðbeiningum. Í nýju útgáfunni 
er efnið sett upp sem námskeið í sex þáttum sérstaklega aðlagað að þörfum 
markaðarins. 

Nýja námsefnið, POWERtalk shortcourse, hefur verið gefið út á ensku á geisladiski 
og er hann á boðstólunum til afnota fyrir deildir án sérstaks endurgjalds nema 
sendingarkostnaðar. Hægt er að panta diskinn á vefsíðunni 
www.powertalkinternational.com,. 

POWERtalk námskeið hentar öllum hvort sem um er að ræða fólk í viðskiptum, 
stjórnmálum eða hvers konar hópum í samfélaginu og það er uppbyggt til að tryggja 
samræmd gæði. Til að halda þessum gæðum er þess krafist að félagar deilda, 
ráðs eða landssamtaka sem stjórna POWERtalk námskeiðum hafi hlotið formlega 
þjálfun viðurkennds leiðbeinanda, svo sem Fellow í ITC (bakhjarls). 
Námskeið fyrir íslenska leiðbeinendur. 

Félagar í fræðslunefnd íslensku landssamtakanna leggja nú nótt við dag við þýðingu 
nýja námsefnisins, því eins og kynnt var á fundi landsstjórnar með stjórnendum deilda í 
Hjallakirkju 8. september sl., halda stjórn Landssamtakana ITC og I. ráðs námskeið 
í tengslum við ráðsfund 3. og 4. nóvember n.k  til að þjálfa verðandi leiðbeinendur á 
POWERtalk námskeiðum deilda. 

Alþjóðastjórn styrkir íslensku landssamtökin með því að kosta ferð og gistingu 
Wilnu Wilkinson, ITC Fellow og fyrrverandi alþjóðaforseta ITC, sem kemur sérstaklega 
til landsins til að stjórna þessari þjálfun leiðbeinenda ásamt Gunnjónu Unu 
Guðmundsdóttur, ITC Fellow, félaga í Korpu og Sögu. Þátttakendur þurfa að hafa 
reynslu í starfi og verkefnaflutningi. Innheimt verður sérstakt námskeiðsgjald - 
fjögur þúsund krónur. 

Skráning og nánari upplýsingar er hjá kjörforseta landssamtakanna, Jónu 
Sæmundsdóttur, Hörpu, netfang: jona@decode.is 

Þegar hafa það margir félagar skráð sig að einsýnt er að skipta verður hópnum. 
Annað námskeiðið verður haldið fyrir hádegi laugardaginn 3. nóvember en 
ráðsfundurinn eftir hádegi, á Hótel Keflavík, í Keflavík. Hitt námskeiðið verður haldið 
e.h. sunnudaginn 4. nóvember í sal Krabbameinsfélagsins við Skógarhlíð í 
Reykjavík. 

Fréttapistill frá stjórn I. ráðs. 
Kæru félagar, 

Stjórn I. ráðs kom saman í lok júlí og hélt sinn fyrsta fund, það var hugur í fólki og 
fórum við yfir það sem við vildum sjá og gera á næsta starfsári. Síðan komu stóru 
fréttirnar um breytt nafn á samtökunum og ný tæki til að stuðla að öflugri kynningu og í 
framhaldi af því námsefni, sem stjórnin vill leggja sitt af mörkum til deilda, svo að þær 
eflist og taki upp nýja námsefnið og setti stjórnin  sér því eftirfarandi markmið:  

Allar deildir taki upp Power talk / Hvetja deildir til að taka upp námsefnið / Efla tengsl 
deilda og ráðs / Heimsækja deildir 

Fyrri ráðsfundur vetrarins 
verður laugardaginn 

3. nóvember á Hótel Keflavík 
og hefst kl. 14:00 

Embættismanna fræðsla var haldin 15. september í fyrirlestrarsal Þjóðminjasafns 
Íslands. Vill forseti þakka sérstaklega þeim leiðbeinendum sem tóku 
að sér verkefnin á fræðslunni en þeir stóðu sig allir mjög vel, en það 
skyggði á hvað fáir sáu sér fært að mæta en þetta er liður í þeirri 
fræðslu sem ráðið veitir deildum til að styrkja þær og efla 
embættismenn deildanna. 

Fyrri ráðsfundur vetrarins verður haldinn laugardaginn 3. nóvember 
á Hótel Keflavík og hefst hann kl. 14:00 og lýkur 18:00.  
Frekari námskeið eru ekki komin á koppinn en þau verða haldin eftir 
þeim óskum félaga og mun ráðið leitast við að uppfylla þær eftir bestu 
getu. Síðari ráðsfundurinn verður haldinn 8 mars 2008 en 
fundarstaður verður auglýstur síðar. 

Við hlökkum til að starfa með öflugum félögum og vonum að 
veturinn leggist eins vel í ykkur og stjórnina. 
Með bestu kveðjum, 
f.h. stj. ráðs ITC 
Lilja Guðný Friðvinsdóttir, 
forseti 1. ráðs ITC POWERtalk International 

 

 
 
 
 
 
 
 
 
 
 

 
 
 
 
 
 

 
 

 
 

 
 
 

 
 

 
 

Kæru félagar nýtið ykkur jólakortin 
og minningar- og gjafakort 

Minningarsjóðs Ingibjargar Ástu 
Blomsterberg. Nánari upplýsingar hjá 

Jónu Sæmundsdóttur 
jona@decode.is 

ITC deildin Ísafold, 
Grand Ladies, verður 

10 ára þann  
31.október n.k. 

Í tilefni þess býður 
deildin til móttöku 

fimmtudaginn  
1. nóvember  

kl. 19:00 
 í Víkingasal Hótel 

Loftleiða. 
Allir velkomnir. 

©©©© Ísafoldar-fréttir - „ Grand ladies“  ©©©© 
Ísafold hóf vetrarstarfið 6. september með sérlega skemmtilegum fundi í sumarbústað 
austur í Grímsnesi 6. 
Þema fundarins var: Hvað viljum við gera í 
vetur? Komu fram margar uppástungur svo 
sem að fá fyrirlesara bæði innan ITC og utan. 
Rifja upp gamlar ræður æfa okkur aftur í 
ræðumennsku, sem sagt halda okkur í þjálfun 
og fylgjast með í ITC. 
Ísafold er umsjónadeild Freyjulundar þetta ár og 
munum við blása í lúðra þegar vorar. Með sagir 
og hrífur og kannski grill og gaman á flötinni 
fyrir neðan lundinn. 

 
Til Ísafoldar var stofnað af eldri félögum úr 
öðrum deildum. Tilgangurinn er að missa ekki 
tengslin við ITC og ekki síður við góða félaga. 
Við erum núna 21 í deildinni. 
Við höfum fundað á mjög mörgum stöðum undanfarin ár allt frá Ströndum út til 
Vestmanneyja en núna undanfarin tvö ár höfum við fastan fundarstað á Hótel Loftleiðum 
fyrsta fimmtudag í mánuði og eru það alltaf matarfundir. 
Við auglýsum ekki fundina en gestir eru mjög velkomnir, bara hringja í einhverja úr 
stjórninni til að fá nánari upplysingar. 
Síðast en ekki síst þá á deildin stórafmæli þann 31 október og verður haldið upp á það á 
fundi þann 1 nóv  n.k. Þeir sem vilja samgleðjast okkur þann dag eru velkomnir  
Nánar í bréfi sem sent verður í allar deildir  
Með vinsemd og virðingu 
Gyða Steingrímsdóttir, forseti Ísafoldar 

___________________________________________ 

 
 
 
 
 
 
 
 

 
 
 
 
 
 
 
 
 

Skjávarpi til leigu á 
aðeins kr. 2.500,-  
fyr ir  ITC félaga. 

hjá FÍFU í Kópavogi 

MMeellkkoorrkkaa 
á fljúgandi 

ferð 
Deildin hóf vetrarstarf sitt nú síðsumars eða í lok ágústs. Við ákváðum að hefja 

starfsemina með fyrra móti þar sem verulegar breytingar eru á deildarstarfinu og veitir 
okkur ekki af að nota tímann og það vel. Ákveðið var sem sagt að fækka deildarfundum 
í einn á mánuði og hafa þá þemafundi. Fundirnir eru haldnir fjórða hvern miðvikudag. 
Þessu skipulagi ætlum við allavega að halda fram að áramótum. Fyrsti fundurinn var 
mjög góð byrjun á vonandi þrælskemmtilegum vetri. Þema fundarins var ,,Að segja sögu 
– býr sagnamaður í þér?” Það var Þuríður Guðmundsdóttir sem stjórnaði fundinum. Það 
kom engum á óvart að sagnaþulir búa í Melkorkum og varð úr hin ágætasta skemmtun. 
Það var og gleðilegt að tveir gestir sátu fundinn. 

Breytingin á deildarstarfinu er sú, að nú eru aðeins þrír embættismen í stjórn, forseti, 
varaforseti og gjaldkeri. Ritari og þingskapaleiðari eru úthlutuð verkefni fyrir hvern fund. 
Stjórnina skipa; Kristín Gunnarsdóttir, forseti, Ásgerður Gissuradóttir, varaforseti og 
Hrefna Ásmundsdóttir er gjaldkeri. Stef forseta er: ,,Spyrjum ekki hvar við erum, heldur 
hvert við stefnum”. 
Markmið stjórnar Melkorku eru eftirfarandi ; 
- Að aðilar deildar séu allir alltaf virkir.- sem næst með því að hafa skyldumætingu á 
alla fundi. 
- Að hver aðili finni framför hjá sjálfum sér á starfsárinu- sem næst með því að hafa 
AP mat sem fastan lið á dagskrá auk annars hæfnismats. 
- Menntun er skemmtun. -þetta næst með því að aðilar hafi verkefni sín fræðandi og 
skemmtileg. 
Það þurfa allir aðilar að vera virkir, þar sem við erum nú aðeins tíu talsins en við lítum 
samt björtum augum til framtíðar.  

Til þess að kynna deildina og afla 
félaga tókum við þátt í Grafarvogs-
deginum þann 8. sept s.l í 
Hamraskóla. Það er í fyrsta skipti 
sem deildin tekur þátt í slíkum degi 
innan hverfis. Óhætt er að segja að 
viðbrögð hafi verið góð. Margir 
heimsóttu básinn okkar og þeir sem 
ekki ætluðu sér það, voru ,,eltir uppi” 
og fengu upplýsingar og spjalltíma - 
alveg ókeypis! Ætlunin var að vera 
með uppákomu á sal en horfið var frá 
því vegna mikils umgangs og erils. 
Gunnlaug tók sér þó magnarann í 
hönd og auglýsti bás deildarinnar 
innar á ganginum. Munum við nýta 

okkur dagskrá sem hafði verið undirbúin á kynningarfundi deildarinnar sem verður þann 
26. sept að Hverafold 5.  

Við vonumst til að sáning fræja á Grafarvogsdeginum gefi uppskeru á 
kynningarfundinum og nýja sprota í starfi Melkorku og ITC. 
Kær kveðja, 
f.h Melkorku 
Kristín Gunnarsdóttir, forseti. 

Korpa.bloggar.is ...... 
ITC deildin Korpa, í Mosfellsbæ, fór þá óhefðbundnu leið  
að koma upp bloggsíðu sem vefsíðu fyrir deildina. Eins 
og margir vita kostar ekkert að stofna bloggsíðu og er 
þessi leið því mjög hagkvæm. 
Korpu-bloggið fór í loftið í byrjun þessa starfsárs, og er 
ætlunin að hafa þar flestar þær upplýsingar sem varða 
deildina ásamt tengingum í aðrar deildir, tilkynningar, 
myndir, skoðanakannanir og fleira. Til þess að síðan 
verði lífleg og nýtt efni birtist reglulega var ákveðið, að einn félagi fengi það verkefni að 
skrifa upplifun sína af fundi, og yrðu þau skrif birt á síðunni í kjölfar hvers fundar. 
Verkefninu „ Upplifun félaga af fundi“  er úthlutað á sama hátt og öðrum verkefnum og 
gefst þá Korpu félögum tækifæri til að spreyta sig í skrifum á síðunni. Vafrandi gestum 
gefst einnig færi á að skrifa í athugasemdir og/eða í gestabók á síðunni.   
Endilega lítið inn, slóðin er;  http://korpa.bloggar.is 
F.h. Korpu 
Þórunn Björk Pálmadóttir, 
formaður heimasíðuritnefndar 

 

Upplýsingafundur stjórnar Landssamtaka 8. september 2007. 
Stjórn Landssamtaka ITC á Íslandi hélt upplýsingafund 
með félögum í Hjallakirku í Kópavogi í upphafi 
starfsársins. Þar voru m.a. kynnt stef og markmið 
stjórnarinnar. Greint frá heimsþingi og nýjungum sem þar 
voru kynntar. Nýtt vörumerki POWERtalk International og nýtt 
námsefni ásamt fyrirætlunum stjórnarinnar fyrir íslensku 
samtökin í þeim efnum. 
Kjörnir og útnefndir embættismenn kynntu líka áætlanir um starfið 
framundan. Yfir 40 félagar sóttu fundinn og voru líflegar umræður og góð stemmning. 
Fundargerð var send öllum þeim sem sóttu fundinn. Félögum sem vilja nálgast 
fundargerðina er bent að hafa samband við félaga í sínum deildum sem sóttu fundinn 
eða forseta landssamtakanna, Ásthildi Sigurðardóttur, asthsig@gmail.com 

 
 

 ITC deildin Jóra á 
15 ára afmæli 23. nóvember n.k. 

Veisla verður haldin  
19. nóvember að hætti Jóru  

Allir velkomnir  
Boðsbréf með nánari upplýsingum 

er á leiðinni til deilda 

TIL MINNIS-  TIL MINNIS - TIL MINNIS 

3. nóvember 2007 
Námskeiðið: Þjálfun fyrir þjálfara A haldið f.h. á Hótel Keflavík, 

í framhaldi af honum. 

Fyrri ráðsfundur I ráðs í umsjón ITC Írisar, 
haldinn á Hótel Keflavík kl. 14:00 til 18:00. 

4. nóvember 2007 
Námskeiðið: Þjálfun fyrir þjálfara B haldið f.h. í fundarsal 

Krabbameinsfélags Íslands, við Skógarhlíð í Reykjavík 
________________________________________________________________ 

31. október 2007 
10 ára afmæli ITC Ísafoldar 

haldið hátiðlegt á Hótel Loftleiðum 1. nóvember kl. 19.00 
________________________________________________________________ 

14. nóvember 2007 
Kynningarfundur ITC Stjörnu á Hvoli, Hvolsvelli ~ með stæl ~ 

_______________________________________________________ 

23. nóvember 2007 
15 ára afmæli ITC Jóru, Selfossi. 

___________________________________________ 

 
 

Útgefandi: Landssamtök ITC á Íslandi – Þjálfun í öflugum tjáskiptum, 
stjórnun og hlustun. 

Veffang:  http://www.simnet.is/itc 
Tölvupóstfang: powertalk@simnet.is 
Ritstjórn: Guðrún Barbara Tryggvadóttir og Jóhanna Guðmundsdóttir 
Ábyrgð: Ásthildur Sigurðardóttir, forseti landssamtaka ITC á Íslandi. 

Alþjóðasamtök - POWERtalk International – www.powertalkinternational.com 


